
SIUMUT INATSISARTUNI ILAASORTAATITAT / LANDSTINGSGRUPPEN 

 
 
 

Inatsisartut suleriaasiat § 36 immikkoortoq 1 naapertorlugu Naalakkersuisunut imaattumik 

apeqquteqarniarpunga. 

 
7.oktober 2010 Naalakkersuisut apeqqutinnut akissutaat tunngavigalugu apeqqeinniarpunga. 

  

Naalakkersuisunut Apeqqut:  

 

Sanaartugassanut aningaasaliissutiginiarneqartut 58.9 mio.kr. Sisimiuni inissanut 36-inut 

ilumut tamarmik atorniarneqarpat? 

 

Sisimiuni inissianut 36-inut Qeqqata kommunia aningaasaleeqataanissamut 

isumaqatigiissuteqarfigineqarsimava? 

 

Maniitsumi inissiat utoqqarnut naleqqussakkat sananiarneqartut aningaasanut 

Inatsisissatut siunnersuummi konto-mi sorlermi takuneqarsinnaava?   

(Malik Berthelsen, Siumut) 

 

Tunngavilersuut:  

 

Sisimiuni inissiat 36-it sananeqarnissaannut qanoq anigaasalersorneqarnissaat pillugu 

apeqqutinnut, Naalakkersuisut akivusi konto pingaarnermi 89.72.12, suliassamut  nr. 996.34.517 

ukiuni 2010, 2011, 2012 aamma 2013 katillugit 58.9 mio.kr. aningaasaliissutigiarisi, tassa 

akissutersi malillugu Sisimiuni inissianut 36-inut. 

 

Aningaasanut Inatsit 2010 qupperneq 719-imi (nr. 996.34.517) allasimavoq sumiiffinnut 

assigiinngitsunut (illoqarfiit 3-it) aningaasaliissutigineqassasut. Taammaatumik 

uppernarserusuppara aningaasat 58.9mio.kr. Sisimiuni inissianut aningaasliissutissatut 

oqaatigisarsi kukkusuunnginnersoq? 

 

Sisimiuni inissialiornissamut Qeqqata Kommunia aatsaat aningaasaleeqataaniarpat 

sanasoqarniarnerluni? Aammalu isumaqatigiissuteqarfigineqareersimanerluni? 

 

Maniitsumi utoqqarnut inissialiariniarneqartut kontomi sorlermi takuneqarsinnaapat? 

Aningaasanummi inatsisissami 2011-imut Maniitsoq sanaartorfigineqartussatut 

allassimannginnami.   
 


